
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

 

Broj: 02-11-7-2980/21 

Datum: 05.05.2021. godine 

 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14) i člana 

110. Statuta Općine Jajce („Službene novine Općine Jajce“, broj 3/08), u postupku javne nabavke iz 

Aneksa II dio B ZJN, Općinski načelnik donosi 

 

 

 

O D L U K U 

o izboru najpovoljnijeg ponuđača 

 

I 

Postupak javne nabavke usluga iz Aneksa II dio B ZJN – usluge fizičkog obezbjeđenja kasarne 

Kamenice, dodjeljuje se ponuđaču: 

 

Agencija za zaštitu ljudi i imovine SECURITAS d.o.o. Sarajevo 

 

Konačna cijena usluga koje su predmet postupka javne nabavke utvrđena je na osnovu ponude 

odabranog ponuđača broj 1719/2021 i ista sa uključenim PDV-om iznosi 49.217,69 KM (slovima: 

četrdesetdevethiljadadvijestotinesedamnaest i 69/100 konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan. 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

U skladu sa članom 45. i 47. Zakona o javnim nabavkama BiH odabrani ponuđač iz tačke I ove odluke 

je dužan u roku od 5 dana od dana prijema ove odluke dostaviti Ugovornom organu dokumentaciju 

propisanu članom 45. i 47. Zakona o javnim nabavkama BiH koja je zahtijevana tenderskom 

dokumentacijom. U suprotnom, Ugovorni organ će postupiti u skladu sa članom 69. Zakona o javnim 

nabavkama BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

 

O b r a z l o ž e nj e 

 

Ugovorni organ – Općina Jajce je provela postupak javne nabavke usluga fizičkog obezbjeđenja 

kasarne Kamenice. Postupak je proveden u skladu sa članom 8. Zakona o javnim nabavkama („Sl. 

glasnik BiH“, broj 39/14) i Pravilnikom o postupku dodjele ugovora o uslugama iz Aneksa II dio B 

Zakona o javnim nabavkama („Sl. glasnik BiH“, broj 66/16).  

U predmetnom postupku javne nabavke rješenjem Općinskog načelnika broj 02-11-7-2980/21 od 

14.04.2021. godine imenovana je Komisija za javne nabavke. 

   

Komisija za javnu nabavku je Ugovornom organu dostavila Zapisnik o ocjeni ponuda i Preporuku o 

izboru najpovoljnijeg ponuđača broj 02-11-7-2980/21 od 05.05.2021. godine. 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su blagovremeno zaprimljene 2 (dvije) ponude i to ponude:  

 

1. Agencija za zaštitu ljudi i imovine SECURITAS d.o.o. Sarajevo  

2. „BH SIGURNOST“ d.o.o. Tuzla 

 

Ocjenom zaprimljene ponude ponuđača „BH SIGURNOST“ d.o.o. Tuzla komisija je utvrdila da 

ponuda nije dostavljena u skladu sa postavljenim uslovima.  U skladu sa tačkom 7.1. (lična 

sposobnost), tačkom 7.2. (profesionalna sposobnost) i tačkom 7.5. (diskvalifikacija po osnovu sukoba 

interesa ili korupcije) tenderske dokumentacije, ponuđač je bio obavezan dostaviti izjave iz člana 45. i 

52. Zakona o javnim nabavkama ovjerene kod nadležnog organa, kao i originale ili ovjerene kopije 

dokaza kojima potvrđuje profesionalnu sposobnost (izvod iz sudskog registra, ID i PDV broj). 

Također, u skladu sa tačkom 7.4. (tehnička i profesionalna sposobnost) ponuđač je bio dužan kao 

dokaz dostaviti spisak izvršenih ugovora u posljednje tri godine, listu osiguranih lica, kopiju 

saobraćajne dozvole za minimalno jedno interventno vozilo, te policu osiguranja u minimalnom 

iznosu od 2.000.000,00 KM. Uvidom u ponudu „BH SIGURNOST“ d.o.o. Tuzla, komisija je utvrdila 

da ništa od gore navedenog ponuđač nije dostavio u svojoj ponudi, te je ocijenjen kao nekvalifikovan i 

komisija je takvu ponudu odbacila. 

 

Ocjenom zaprimljene ponude Agencije za zaštitu ljudi i imovine SECURITAS d.o.o. Sarajevo 

Komisija je utvrdila da je zaprimljena ponuda dostavljena u skladu sa postavljenim uslovima u pozivu 

za dostavu ponude, tj. ponuda sadrži tražena dokumenta te je ponuđač ocijenjen kao kvalifikovan. 

 

Komisija je preporučila Ugovornom organu da se u predmetnom postupku javne nabavke dodijeli 

ugovor ponuđaču Agencija za zaštitu ljudi i imovine SECURITAS d.o.o. Sarajevo. 

Ugovorni organ nije našao razloge nepravilnosti niti propuste u radu komisije koji bi eventualno bili 

osnov za neprihvatanje preporuke komisije za javnu nabavku. 

Naime, u postupku je ocijenjeno da je komisija u svemu pravilno postupila te da je izbor 

najpovoljnijeg ponuđača izvršen u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 
 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 10 dana od dana prijema Odluke i objave ex ante obavještenja o transparentnosti. Žalba se 

izjavljuje u pisanoj formi direktno ili preporučenom poštanskom pošiljkom. 

 

 

 

 

 

 

Dostaviti:                                                                                                     Općinski načelnik 

- Ponuđačima                                                                                           Edin Hozan 

- Službenik za informisanje 

- a/a          


